
1- IKUSI AURRETIK

1.1 Hau da aspertzeal!

}'8 Q Denoi tokatzen zaigu aspertzea tarteka. Jarri talde txikitan eta
komentatu bakoitzak zer egiten duen aspertzen denean. Gero, denok
batera, bakoitzak kontatu behar du bere eskuinekoak zer egiten duen
aspertzen denean. Adibidez:

e Nerea, aspertuta dagoenean, txakurra hartu eta buelta bat
~ ematera joaten da.

N

2 - IKUSI BITARTEAN

2.1 A ze giroa!

g
ﬂ ‘fB / Ikusi elkarrizketa eta lagunekin adostu erantzunak.

Noiz etorriko dira Alex eta Oier? .. ..o
Zer proposatu dio Josuk Amaiari txantxetan? ...
Zein da Josuren KezKa? ...

2.2 Hau bizimodu gogorral!

N
ﬂ de / Hemen daukazu bideoaren transkripzioa, baina hitz batzuk kenduta. Ikusi berriro eta
saiatu hutsuneak betetzen. Gero konparatu jarri duzuna ondokoekin.

AMAIA.— Mmmmm! A ze giroa!

JOSU.— Bai, hau bizimodu gogorra!

AMAIA.— Non gelditu zara Alex eta Oierrekin?

JOSU.— Parte Zaharrean.

AMAIA.— Ba deitu eta esan hona etortzeko.

JOSU.— Ideia ...... 1...

Josuk telefonoa hartu eta AIeX| deituko dio.

JOSU.— (...) Alex? Non zaudete? (...) Oraindik etxean. Ba gu fakultatean gaude, ...... 2.
(...) Nahi baduzue, etorri hona, eta gero joango gara Parte Zaharrera. (...) Bikain gaude hemen.
(...) Bale, ba hitz egin Oierrekin eta etorri, bai? Oso ondo. Aio, aio, aio, agur!

AMAIA.— Etorriko dira, ezta?

JOSU.— Bai, ordu-laurden batean.

AMAIA.— Ai, Josu, oso ondo egin dugu. Hemen ...... 3. izaten dugu halako eguzki ederra.
JOSU.— Krema emango dizut?
AMAIA.— ...... 4.

JOSU.— Azken boladan ez daukagu lan egiteko gogo asko, ezta?
AMAIA.— Nik bai, baina eguraldi ona aprobetxatu egin behar dugu.
JOSU.— Ba, nahi baduzu, hemen egingo dugu lan, ados?

AMAIA.— Bai, baina gaur ez.

JOSU.— Bale. Bainageroez ...... O ...

AMAIA.— Ez, lasai.

JOSU.— lkasturtea ...... 6 .......amaituko da, eta mugitu beharra daukagu.
AMAIA.— Bai, Josu, bai...

JOSU.— Plan hau ezin dugu ...... 7 ....... egin.

AMAIA.— Ai motel! Arratsalde bat hartuko dugu libre, eta kito!
JOSU.— Bueno, lanak garaiz amaitzea da nire kezka.
AMAIA.— Eta amaituko ditugu.

JOSU.— Seguru?

AMAIA.— Seguru, bai. Aizu, Josu...

JOSU.— Zer?

AMAIA.— Ixo!

3 - IKUSI ONDOREN

3.1 Horrela dela!
Hurrengo ariketan beste batek kontatutakoa errepikatu beharko duzu. Horretarako kontuan izan:

P =
Esaldi bat errepikatzen dugunean, aditz laguntzaileari -(e)la
gehitzen diogu.
@ < - Bihar joango naiz. P
- Zer?
- Bihar joango naizela.
L oy

3.2 Zer esan du?

;= f Pentsatu egoera aspergarri bat, eta paper batean idatzi. Gero, papera ezkerretara pasa.
Horrela, bakoitzak zuen eskuinekoak idatzi duena kontatuko duzue, baina oraingoan -(e)la jarrita.
Adibidez:

e Mirenek esan du behin aireportura joan zela, eta orduan kontrolatzaileek greba egin zutela eta 24
ordu pasatu zituela aireportuan. Gainera, maleta fakturatuta zeukala eta ez zeukala ezer
entretenitzeko ...

Gero, denon artean, egoerarik aspergarriena aukeratu beharko duzue.




